ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 9-Ի N2392-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1.	Անհրաժեշտությունը
ՀՀ Սյունիքի մարզի Կապան համայնքի Վանեք գյուղում գտնվող, պետական սեփականություն հանդիսացող կառույցներով զբաղեցրած  1.8 հեկտար մակերեսով սահմանազատված հատուկ նշանակության հողամասը ՀՀ կառավարության 2005թ. դեկտեմբերի 9-ի «Հայաստանի Հանրապետության Սյունիքի մարզի Վանեքի գյուղական համայնքի վարչական սահմանների նկարագիրը հաստատելու և Վանեքի գյուղական համայնքի վարչական սահմաններում գտնվող՝ պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N2392-Ն որոշմամբ սխալ հաշվառման (անշարժ գույքի իրավունքների պետական գրանցումը իրականացված էր գաղտնի ընթացակարգով) պատճառով, որպես տարբեր նպատակային նշանակության հողամասեր անհատույց սեփականության իրավունքով փոխանցվել է Վանեք (Կապան) համայնքին: Նշված պետական սեփականության անշարժ գույքը ՀՀ կառավարության 15.04.2022թ. N496-Ա որոշմամբ հետ է վերցվել պաշտպանության նախարարությունից և ամրացվել ՏԿԵ նախարարության գույքի կառավարման կոմիտեին:  Որոշման նախագծի ընդունմամբ պետական սեփականություն հանդիսացող անշարժ գույքի (շենք-շինությունների) սպասարկման տարածքը հողային հաշվեկշռով կհաշվառվի որպես պետական սեփականություն, որի արդյունքում կկարգավորվեն պետական սեփականության անշարժ գույքի վերագրանցման իրավահարաբերությունները:
2.	Ընթացիկ իրավիճակը և խնդիրներ՝
Պետական սեփականություն հանդիսացող անշարժ գույքի՝ շենք շինությունների  սպասարկման տարածքը ՀՀ կառավարության 09.12.2005թ. N2392-Ն որոշման հիմքով սխալմամբ հաշվառվել է որպես համայնքային սեփականություն և արդյունքում ներկայումս պետական սեփականության անշարժ գույքի հետագա տնօրինման, տիրապետման և օգտագործման գործառույթներն հնարավոր չէ իրականացնել ՀՀ գործող  օրենսդրությամբ:
3.	Կարգավորման նպատակը և բնույթը
ՀՀ կառավարության որոշման նախագծի ընդունմամբ պետական սեփականության գույքի զբաղեցրած 1.8 հա տարածքը ևս կհաշվառվի որպես պետական սեփականություն: 
4.   Նախագծի մշակման գործընթացում  ներգրավված ինստիտուտները և անձիք
	ՀՀ Սյունիքի մարզպետարան
5. Ակնկալվող արդյունքը
Պետական սեփականության գույքը իր սպասարկման տարածքով ՀՀ օրենսդրությամբ սահմանված կարգով կտիրապետվի և կօգտագործվի պետության կողմից:
6.	 ՀՀ կառավարության  որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2005 թվականի դեկտեմբերի 9-ի N2392-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:
7. ՀՀ կառավարության  որոշման ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
«Հայաստանի Հանրապետության կառավարության 2005 թվականի դեկտեմբերի 9-ի N2392-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:

8. Կապը ռազմավարական փաստաթղթերի հետ 
Նախագծի ընդունումը բխում է Հայաստանի Հանրապետության կառավարության (2021-2026թթ.) ծրագրի  6.7-րդ «Պետական գույքի արդյունավետ կառավարում» բաժնից, մասնավորապես բացահայտվելու և կանոնակարգվելու են պետական գույքի օգտագործումը կանոնակարգող իրավական ակտերի պահանջներից շեղումները, խախտումները:


